
ABSTRAK

Kajian ini bertujuan untuk rnelihat perkaitan di antara kepemimpinan Pengetua
mengikut gender dengan tahap motivasi guru-guru di lapan buah sekolah menengah di
Daerah Kota Star, Kedah Darul Aman. Dimensi gaya kepemimpinan yang dikaji adalah
struktur tugas dan timbang rasa. Kajian juga melihat perbezaan tahap motivasi guru
berdasarkan gaya kepemimpinan pengetua. Kajian juga bertujuan untuk menentukan
sama ada terdapat perbezaan di dalam tahap motivasi guru berdasarkan ciri-ciri
demografi (jantina, kategori perkhidmatan dan pengalaman mengajar). Instrumen The
Leader Behavior Description Questionnaire (LBDQ) yang dibentuk oleh Halpin (1966)
dan diubahsuai oleh pengkaji, digunakan untuk mengukur gaya kepemimpinan pengetua.
Manakala instrumen 4 Questionnaire Measure of Individual Differences in Achieving
Tendency (QMAT) yang dibentuk oleh Mehrabian dan Bank (1978) digunakan untuk
mengukur tahap motivasi guru.

Responden kajian ini terdiri daripada guru-guru dari lapan buah sekolah di daerah
Kota Star,Kedah Darul Aman. Bilangan populasi sampel kajian seramai lebih kurang 240
orang guru dari sekolah yang berkenaan. Responden yang terlibat dalam kajian ini adalah
seramai 30 orang guru dari setiap sekolah yang dikaji,yang dipilih secara rawak. Kajian
rintis dilakukankan di Sekolah Menengah Kebangsaan Simpang Kuala, Alor Star,Kedah
Darul Aman, (Pengetua Lelaki) dan Sekolah Menengah Kebangsaan Darul Aman, Alor
Star,Kedah Darul Aman,(Pengetua Perempuan).

Secara umumya,hasil kajian mendapati bahawa terdapat perkaitan antara gaya
kepemimpinan pengetua mengikut gender dengan motivasi guru di lapan buah sekolah di
daerah Kota Star.Kedah Darul Aman.

ABSTRACT

The purpose of this research is to see the relationship between the principle
leadership by gender and the teacher's motivation at eight secondary school in Kota Star
area, Kedah Darul Aman. The dimension of leadership style observe are the work
structure and considerate.The research also see the difference in teacher's motivation
base on the principle leadership style. The research also aim in determine whether the
difference between the teacher's motivation base on demografic characteristic (sex,
category of service and teaching experience) occurs. Instrument The Leader Behavior
Description Questionnaire (LBDQ) build by Halpin (1966) and modified by reseacher are
use in measuring principle leadership style. Where else instrument A Questionnaire
Measure of Individual Differences in Achieving Tendency (QMAT) build by Mehrabian
and Bank (1978) are use in measuring teacher's motivation.

Respondend for this research are the teachers from eight school in Kota Star area,
Kedah Darul Aman. The number of research population sample are about 240 teachers
from the school concern. Respondend involve in this research are 30 teachers from every
school that are observe and are choose at random. Pioneer research are done at Simpang
Kuala National Secondary School , Alor Star, Kedah Darul Aman (Men Principle) and
Darul Aman National Secondary School, Alor Star, Kedah Darul Aman (Women
Principle).

In general, the output of the research found that it occurs a relationship between the
principle leadership style by gender and the teacher's motivation at eight school in Kota
Star area, Kedah Darul Aman.

KEPEMIMPINAN PENGETUA MENGIKUT GENDER DAN TAHAP MOTIVASI
GURU SEKOLAH MENENGAH DI DAERAH KOTA STAR, KEDAH DARUL AMAN
BAB 1

PENDAHULUAN

1.1 Pengenalan

Matlamat Falsafah Pendidikan Kebangsaan adalah untuk melahirkan insan yang
cemerlang dari segi emosi,intelek,rohani dan jasmani. Dengan itu dapat mewujudkan negara
dan bangsa yang cemerlang. Kecemerlangan boleh dilihat daripada gaya kepemimpinan
yang berkesan, iaitu mampu mengenalpasti keperluan individu, membantu mengembangkan

prestasi subordinat, membuat penyelarasan dan kawalan atas prosedur dan suka akan inovasi

(Fantini, 1986).

Fantini menyatakan bahawa di antara ciri yang menyumbang kepada keberkesanan adalah
kepemimpinan pentadbiran yang kukuh. Beberapa penyelidikan telah dibuat seperti yang
dilakukan oleh Drucker (1969), Edmonds (1979), dan Sergiovanni (1987). Kajian mereka
rmenunjukkan bahawa kepemimpinan memainkan peranan yang penting dalam menentukan

kelicinan, kecekapan, dan keberkesanan sesebuah organisasi.

Kepemimpinan moden harus diletakkan dalam landasan dan pandangan yang betul. Ramai
pemimpin telah terkeliru dengan prinsip idealisme dan matlamat perjuangan mereka. Kekeliruan

demikian seolah-olah merupakan suatu pengembaraan ke destinasi yang tidak diketahui.

